Қазақстандық салалық білім және ғылым қызметкерлері кәсіподағының 
Алматы облыстық ұйымы Қарасай аудандық комитетінің 
кәсіподақ мүшелерінің құқықтарын қорғау жөніндегі жарғылық міндеттерін тиісті дәрежеде орындамауы туралы ақпарат  


2016 жылдың 25-мамырында кәсіподақтың Салалық Кеңесінің электрондық адресіне «Ағартушы» қоғамдық қозғалысының мүшесі Мейіржан Темірбековтен Қарасай ауданы Жаңақоныс ауылының қазақ тілі мұғалімі Айман Сағидуллаеваны аталған оқу орны әкімшілігінің қудалауын тоқтату жөнінде шара қабылдауды талап еткен өтініш түсті. Арызданушы өз өтінішінде  қызметкерлерді сенбіліктер өткізуге заңсыз тартуға және мерзімдік баспасөз басылымдарына күштеп жаздыруға, ауданда өткізілетін түрлі ойын-сауық шараларына билеттерді күштеп таратуға қатысты мұғалімнің көзқарасына байланысты мектеп директоры тарапынан оған қудалау көрсетілгенін айтады. Аталған өтінішті қолдап, саланың 65 қызметкері қол қойған.


Өтініштің мазмұны туралы Алматы облыстық кәсіподақ ұйымының төрағасы А.Ж.Омашевқа хабарланып, оған салалық кәсіподақ төрайымының орынбасары В.Ф.Беженаров аталған жағдайды талқылауды және туындаған жанжалды шешуге шаралар қабылдауды тапсырды.   


Облыстық кәсіподақ ұйымынан А.Ж.Омашевтың қолы қойылған тапсырманың орындалғаны туралы хабарлама келді, онда мектеп директорына мерзімдік баспасөздерге жаздыруға, әдебиеттер мен концерттерге билеттер алуға әкімшілік қысым көрсетушілік пен күштеуге жол берілмейтіндігі, сондай-ақ қызметкерлерді дәлелді және әдепті сендіру жолдарымен түрлі жағдайлардан дұрыс шешім таба білмеуі атап көрсетілді. Қазақстандық салалық білім және ғылым қызметкерлері кәсіподағының Алматы облыстық ұйымы Қарасай филиалының төрағасы Еркін Жақыпбайұлы Қойчубаевтың аудандық білім ұйымдарының басшылары және қызметкерлерімен іскерлік сенімді байланысты жеткіліксіз орнатуы мектептегі жанжалды жағдайдың өршуіне себеп болғаны ескерілді.          
Мәселені Алматы облыстық кәсіподақ ұйымы қарағаннан кейін өтініш авторына 2016 жылдың 03-маусымында (шығыс №01-07/285) жауап жіберілді.


2016 жылдың 20-маусымында кәсіподақтың салалық Кеңесінің электрондық поштасына А.Сағидуллаевадан арыз түсіп, ол өзіне ауыл ақсақалдарының қатысуымен мектептің әкімшілік мәжілісінде этикалық нормаларды қадағаламағаны үшін "ескерту" түрінде тәртіптік жаза қолданғанын айтады. Өз арызында ол туындаған дауды шешуде құқықтық қолдау көрсетуді сұрайды.  


2016 жылдың 28-маусымында (шығыс №01-09/319) А.Сағидуллаеваның арызы бойынша мәселені шешу үшін облыстық кәсіподақ ұйымының төрағасы А.Ж.Омашевқа жіберілді.    


2016 жылдың 11-шілдесінде кәсіподақтың Салалық Кеңесіне А.Сағидуллаевадан екінші өтініш түсті, онда аудандық кәсіподақ комитетінің жарғылық міндеттерді орындамауы және Қарасай АК төрағасы Е.Ж.Қойчубаевтың мектеп әкімшілігімен ымырашылдық фактісі туралы айтылған. 


11-шілдеде А.Сағидуллаеваның өтініші кәсіподақ мүшелерінің құқықтарын қорғауға жәрдемдесу жөніндегі ұсыныспен облыстық ұйым төрағасы А.Ж.Омашевқа жіберілді.  


2016 жылдың 19-шілдесінде А.Сағидуллаева оның мүддесін қорғау мақсатында соттың алғашқы отырысына кәсіподақ ұйымы өкілінің тікелей қатысуы туралы өтініш білдірген кезекті арызы түсті. 


2016 жылдың 10-тамызында кәсіподаққа сенбеушілік туралы және кәсіподақ мүшелерінің заңды құқықтарын қорғауды қамтамасыз ете алмаған аудандық комитет төрағасы Е.Ж.Қойчубаевқа тиісті шара қолдануды сұраған екі өтініш (кіріс №01-07/662 және 01-07/663) түсті.  


2016 жылдың 5-қыркүйегінде Алматы облысы Қарасай ауданы Қаскелең қаласының соты А.Сағидуллаеваның "Қарасай ауданы әкімдігі білім бөлімінің Жаңатұрмыс ауылының орта мектебі" ММ қатысты талап арызы туралы азаматтық іс бойынша, 2016 жылдың 19-мамырындағы №01-07-138 бұйрықпен жарияланған "этикалық нормаларды бұзғаны үшін" сөгіс түріндегі тәртіптік жазаны жою және заңсыз деп тану туралы шешім шығарып, арыз талаптары толығымен қанағаттандырылды. 


5-қыркүйекте (кіріс № 01-09/700) және 6-қыркүйекте (кіріс №01-07/715) Салалық Кеңестің атына А.Сағидуллаеваның заңды құқықтарды қорғау жөніндегі, осы жағдайдағы кәсіподақтың әрекетсіздігі туралы оның іс-әрекеттерін жақтаған «Ұстаздар қозғалысы» интернет-беттерінің оқушылары - 30-дан астам мұғалімнің қолы қойылған екі өтініш түсті.  


"Қазақстандық салалық білім және ғылым қызметкерлерінің кәсіподағы" ҚБ жарғысының 5.1.1-т. сәйкес, кәсіподақ мүшесі кәсіподақ тарапынан өзінің әлеуметтік-еңбек, кәсіби құқықтары мен мүдделерінің қорғалуына құқылы. Жарғының 5.1.7-тармағы кәсіподақ мүшесіне кәсіподақ қызметіне қатысты сұрақтар бойынша тегін кеңестер мен құқықтық көмек алу құқығын белгілейді. 
Туындаған еңбек жанжалы кезінде кәсіподақ мүшесі А.Сағидуллаеваға кәсіподақ органы тарапынан қолдау мен тиісті заңгерлік көмек көрсетілмегендіктен, мұның барлығы кәсіподақтың, оның басқарушы органдарының орынды сынға ұшырауына әкеп соқтырды. 
Бұл оқиға Алматы облыстық кәсіподақ ұйымының Қарасай АК төрағасы Е.Ж.Қойчубаевтың кінәсінен орын алды, ол туындаған еңбек дауын шешу шараларын қабылдамай, оқу орнының басшыларына еңбек заңнамасын түсіндіруді қамтамасыз етпеген, кәсіподақ мүшесінің заңды мүдделеріне нұқсан келтіріп, жұмыс беруші тарапын негізсіз қолдап отыр.   

Аудандық кәсіподақ комитетінің төрағасы Е.Ж.Қойчубаевтың міндеттерін тиісті дәрежеде орындамауы, салалық кәсіподақтың Алматы облыстық ұйымының төрағасы А.Ж.Омашевтың тарапынан тиісті бақылау мен басқарудың болмауы қоғамдық резонанс тудырды - бірнеше интернет-басылымдардың беттерінде сала қызметкерлерінің құқықтары мен заңды мүдделерін қорғаудағы салалық кәсіподақтың  дәрменсіздігі талқыланды. Салалық кәсіподақтың имиджіне айтарлықтай нұқсан келтірілді.  

Төрайым орынбасары                                                         В.Ф.Беженаров
